
Rasvjetljeno krivično djelo razbojništva, tri lica lišena slobode
16.04.2026.

Dana 15. 4. 2026. godine Policijskoj upravi Mostar obratila se M.M. (1998.), strana državljanka, koja je prijavila da su nad
njom tri nepoznata muška lica, uz prijetnju vatrenim oružjem (pištoljem), izvršila krivično djelo „Razbojništvo“ iz člana
289. Krivičnog zakona Federacije Bosne i Hercegovine.

Prema prijavi, navedena lica su joj prišla, fizički nasrnula, nakon čega su je odgurnula u stan te joj otuđila torbu s ličnim
dokumentima, mobilnim telefonom i određenu količinu novca.

Operativnim radom na terenu, u saradnji s policijskim službenicima Ministarstva unutrašnjih poslova Kantona Sarajevo,
identifikovana su lica koja se dovode u vezu s izvršenjem ovog krivičnog djela, te su isti lišeni slobode na području
Sarajeva. Radi se o licima D.K. (1995.), V.D. (2003.) i S.A. (2004.), svi iz Sarajeva.

Na temelju usmene naredbe Općinskog suda u Mostaru, izvršen je pretres stambenog objekta koji koristi V.D., kojom
prilikom su pronađeni i izuzeti predmeti koji se dovode u vezu s izvršenjem navedenog krivičnog djela.

Navedena lica predana su policijskim službenicima Sektora kriminalističke policije Uprave policije Ministarstva unutrašnjih
poslova Hercegovačko-neretvanskog kantona na dalju kriminalističku obradu.

O svemu je upoznat dežurni tužilac Kantonalnog tužilaštva Mostar, pod čijim se nadzorom preduzimaju dalje mjere i
radnje.

Ministarstvo unutrašnjih poslova Hercegovačko-neretvanskog kantona izražava zahvalnost Ministarstvu unutrašnjih
poslova Kantona Sarajevo na profesionalnoj saradnji i pruženoj pomoći u rasvjetljavanju ovog krivičnog djela.

